
ABSTRAK 

Kajian ini dibuat untuk menganalisis pencapaian pelajar program Matematik Dengan 

Ekonomi (ME), Universiti Malaysia Sabah (VMS). Sejumlah 110 orang pelajar 

dipilih secara rawak dari pelajar ME tahun dua dan tiga sebagai sampel kajian. 

Analisis korelasi dijalankan untuk melihat hubungan di antara pencapaian pelajar ME 

dalam matematik moden SPM dan matematik tambahan SPM dengan pencapaian 

mereka dalam Statistik Ekonomi, Matematik I dan Matematik II yang dipelajari di 

UMS. HasH korelasi menunjukkan terdapatnya hubungan linear di antara pencapaian 

matematik tambahan dengan pencapaian Statistik Ekonomi, Matematik I dan 

Matematik II. Analisis khi·kuasa dua dijalankan untuk mengkaji faktor-faktor lain 

yang mempengaruhi pencapaian pelajar ME. Hasil analisis mendapati pencapaian 

Statistik Ekonomi bersandar dengan kelima-lima faktor yang dikaji iaitu saluran 

kemasukkan ke UMS, minat mengikuti program ME, kehadiran kelas tutorial, cara 

belajar dan pemahaman Bahasa Inggeris. Analisis regresi dijalankan untuk melihat 

penyumbang utama kepada PNGK pelajar ME. Hasil analisis menunjukkan 

pencapaian Statistik Ekonomi merupakan penyumbang utama kepada PNGK pelajar 

ME. 

ACHIEVEMENT ANALYSIS OF MATHEMATICS WITH ECONOMY 
STUDENTS IN UNIVERSITI MALAYSIA SABAH 

ABSTRACT 

VI 

This research was done to analyze the achievement of Mathematics with Economy 

students (ME) in Universiti Malaysia Sabah (U1VlS). One hundred and ten students 

from year two and three were chosen randomly for sample. Correlation analysis was 

used to study the relationship between the achievement in Mathematics Modem SPM 

and Additional Mathematics SPM with the achievement in Statistic Economics, 

Mathematics I and Mathematics II. The results shown that there are linear 

relationships between achievement in Additional Mathematics with achievement in 

Statistic Economics, Mathematics I and Mathematics II. Chi-square analysis was used 

to study the other factors that influence the achievement of ME students. The result 

shown tbat the achievement in Statistic Economics was influenced by all factors that 

is the channel to enter lJMS, the interested toward ME program, tutorial class 

attendance~ study techniques and students' understanding toward lecture in English. 

Regression analysis was used to study the main contribution to ME students' CGPA. 

The result shown that the achievement in Statistic Economics was the main 

contribution.. 

BABI 

PENDAHULUAN 

1.1 PENGENALAN 

Peperiksaan ditakrifkan sebagai suatu aktiviti yang dilakukan untuk mengukur 

kebolehan atau kemampuan para pelajar tidak kira pada peringkat rendah, menengah 

ataupun tinggi. Lazimnya peperiksaan diadakan apabila para pelajar telah selesai 

belajar semua subjek ataupun guru atau pensyarah telah selesai mengajar semua 

silibus. Peperiksaan juga boleh dikatakan sebagai suatu alat pengujian kerana ia dapat 

menguji setakat mana pemahaman para pelajar terhadap apa yang telah mereka 

pelajari di sekolah ataupun di kuliah. Dalam erti kata lain, peperiksaan akan 

menentukan masa depan para pelajar iaitu ke mana arah tuju mereka seterusnya. 

Menurut En. Omar Mohd Hashim, Pengarah Lembaga Peperiksaan, 

Kementerian Pelajaran Malaysia pada tahun 1978, terdapat tiga matlamat peperiksaan 

iaitu penilaian, pemilihan penempatan dan persijilan. 

MATLAMAT 
PEPERIKSAAN 

I 

• • • 
( PENILAIAN 

[ 
PEMILllIAN PERSIJILAN ) PENEMPATAN 

Rajah 1.1 Matlamat Peperiksaan 

Pertama, peperiksaan diadakan adalah untuk menilai hasil pengajaran 

pembelajaran di sekolah supaya langkah pemulihan dapat diambil untuk mengatasi 

kelemahan para pelajar. Kedua, peperiksaan diadakan adalah untuk memilih para 

pelajar yang layak untuk ditempatkan ke peringkat persekolahan, jurusan 

pembelajaran dan jenis sekolah tertentu. Dan yang terakhir, peperiksaan juga 

diadakan adalah untuk mendapatkan sijil. Sijil tersebut boleh digunakan untuk 

mencari pekeIjaan pada masa hadapan. 

1.2 SEJARAH PERKEMBANGAN PEPERIKSAAN 

Pendidikan merupakan isi penting dalam mana-mana masyarakat. Kualiti pendidikan 

yang rendah akan melemahkan taraf bidup sesebuah masyarakat. Manakala kualiti 

pendidikan yang baik akan meningkatkan tarafhidup sesebuah masyarakat. Baru-baru 

ini, terdapat rarnai cendekiawan berasa sangat bimbang di atas prestasi para palajar 

dalam peperiksaan SPM. 

Di Malaysia ini terdapat banyak jenis peperiksaan tidak kira yang diadakan 

secara formal ataupun tidak formal. Contoh peperiksaan formal adalah seperti Ujian 

Pencapaian Sekolah Rendah (UPSR), Peperiksaan Menengah Rendah (PMR), 

Peperiksaan Sijil Pelajaran Malaysia (SPM) dan Peperiksaan Sijil Tertinggi Pelajaran 

Malaysia (STPM). Manakala contoh peperiksaan tidak formal adalah seperti kuiz 

ataupun ujian yang disediakan oleh guru di sekolah. 

Seperti yang kita sedia maklum, SPM adalah peperiksaan kebangsaan yang 

utama dan diambil pada akhir tahun lima pendidikan menengah. Peperiksaan SPM 

sangat penting kerana ia dapat menentukan ke mana arah tuju kita seterusnya iaitu 

adakah kita layak ke peringkat seterusnya iaitu seperti Matrikulasi, STPM ataupun 

Diploma. 

1.2.1 Perkembangan Peperiksaan SPM Di Malaysia 

Bermula awal tahun 1979, lulusan SPM akan menerima sijil keluaran Kementerian 

Pelajaran Malaysia. Hal ini berlaku kerana bermula pada tahun 1978, semua urusan 

peperiksaan SPM dikendalikan oleh kakitangan Lembaga Peperiksaan Malaysia. 

Sebelum itu, peperiksaan SPM dikendalikan oleh Cambridge Examination Syndicate 

(CES) dengan kerjasama Kementerian Pelajaran dan sijilnya dikeluarkan oleh 

Cambridge. Sejak dari tahun 1890 lagi CES telah mengendalikan peperiksaan School 

Certificate (SC) untuk pelajar Malaysia. Peperiksaan SPM adalah setara dengan 

peperiksaan SC. 

Malaysia sebagai sebuah negara yang merdeka, maka sudah sewajamya 

pengendalian peperiksaan SPM dijalankan di tanah air sendiri. Usaha mengambilalih 

berjalan lancar sejak tahun 1962. Usaha inj dijalankan secara berperingkat-peringkat 

yang bermula dengan penubuhan Lembaga Peperiksaan pada tahun 1957 sebagai 

sebuah unit dalam Kementerian Pelajaran Tanah Melayu pada masa itu. 

Pada tahun 1958, Sekolah Menengah Melayu mula diadakan. Berikutnya 

bermula pada tahun 1962, satu peperiksaan peringkat Federation Of Malaya 

Certificate Of Education (FMC) dalam pengantar Bahasa Melayu diadakan. Selepas 

itu, pada tahun 1964, peperiksaan FMC digantikan dengan MCE dan untuk pengantar 

Melayu muncul peperiksaan SPM. Peperiksaan SC di Semenanjung berakhir pada 

tahun 1969, Sarawak pada tahun 1978 dan Sabah pada tahun 1977. 

Dalam proses mengambilalih itu, Lembaga Peperiksaan yang ditubuhkan akan 

terus bekerjasama dengan CES. Dan akhimya pada tahun 1977, semua urusan 

peperiksaan SPMlMSE dijalankan di Malaysia. 

1.3 PROGRAM MATEMATIK DENGAN EKONOMI 

Program Matematik dengan Ekonomi (ME) merupakan salah satu program yang 

ditawarkan di Universiti Malaysia Sabah (VMS) dalam peringkat Ijazah Sarjana 

Muda Sains. Program ini bersifat matematik gunaan dan dapat diambil bersama 

elektif dari sekolah lain iaitu Sekolah Pengurusan dan Ekonomi. 

Didapati terdapat tiga subjek yang menjadi asas kepada subjek-subjek yang lain 

ataupun dalam erti kata lain merupakan pra-syarat kepada subjek-subjek lain yang 

perlu diarnbil seterusnya. Tiga subjek tersebut ialah Statistik Ekonomi, Matematik I 

dan Matematik II. 

Salah satu tujuan kajian ini dijalankan adalah untuk melihat subjek yang 

paling mempengaruhi pencapaian pelajar ME daripada ketiga-tiga subjek tadi supaya 

tumpuan yang lebih dapat diberi terhadap subjek tersebut. 

1.4 SKOP KAJIAN 

Kajian ini dijalankan ke atas para pelajar tahun dua dan tiga program Matematik 

Dengan Ekonomi (ME), Universiti Malaysia Sabah (VMS). Kajian yang berbentuk 

soal selidik ini dilakukan terhadap 110 orang pelajar lelaki dan pelajar perempuan 

ME Butir-butir pelajar seperti pencapaian pelajar dalarn matematik moden dan 

matematik tambahan ditanya dalam borang soal selidik. Keputusan yang diperolehi 

oleh pelajar ME dalam peperiksaan matematik yang mereka pelajari di UMS juga 

ditanya dalam borang soal selidik bagi tujuan mengenalpasti hubungannya dengan 

pencapaian matematik yang diperolahi di peringkat SPM. Kajian ini juga 

mengambilkira faktor-faktor lain yang mempengaruhi pencapaian pelajar ME dalam 

matematik yang dipelajari di UMS. Selain itu, model regresi juga akan dibina yang 

bersesuaian dengan corak pencapaian pelajar ME. 

1.5 OBJEKTIF KAJIAN 

Kajian yang dijalankan ini mempunyai beberapa tujuan antaranya adalah seperti 

berikut: 

(i) Mengkaji sarna ada pencapaian pelajar ME dalarn matematik moden dan 

matematik tambahan di peringkat SPM mempengaruhi pencapaian mereka 

dalam subjek matematik yang dipelajari di VMS. 

(ii) Mengkaji faktor-faktor lain yang mempengaruhi pencapaian pelajar ME 

dalarn subjek matematik yang dipelajari di VMS. 

(iii) Membina model regresi yang bersesuaian dengan corak pencapaian pelajar 

ME. 

ULASANPERPUSTAKAAN 

2.1 PENGENALAN 

Matematik adalah subjek di mana ia bukan sahaja penting di peringkat sekolah 

malahan ia juga sangat berguna apabila memasuki Institusi Pengajian Tinggi Awam 

(IPTA) dan Institusi Pengajian Tinggi Swasta (IPTS). Menurut Nik Aziz (2003), 

matematik yang diajar di sekolah dengan matematik yang diajar di Institusi Pengajian 

Tinggi (lPT) merupakan dua komponen penting dalam disiplin matematik. Di 

Malaysia, keputusan SPM merupakan pengukur utama dalam sistem meritokrasi 

sebagai kriteria pemilihan untuk mengikuti program-program yang ditawarkan di IPT. 

Di peringkat SPM, terdapat dua subjek matematik yang perlu diambil oleh para 

pelajar iaitu matematik moden dan matematik tambahan. Matematik moden 

merupakan subjek yang wajib diambil dalam peperiksaan SPM. Manakala matematik 

tambahan adalah salah satu daripada subjek elektif dalam pakej sains tulen. Seperti 

subjek lain, pencapaian matematik moden dan matematik tambahan menjadi salah 

satu kriteria utama dalam pemilihan program-program yang berteraskan sains di IPT. 

